
Cairt Naiseanta na ClLoinne son
Curaim-chloinne Aois-sgoile

San t-Samhain is Dubhlachd 2022, thadhail A Place in Childhood (ApiC) is
Riaghaltas na h-Alba air coig sgoiltean is aon bhuidheann luchd-curaim 6ga ann an
Inbhir Pheofharain, Drochaid Sguideil, Dun De, Allamhagh, Meadhan Yell, is Obar
Dheathain. B’ e an t-amas cairtean cloinne ionadail son curaim-chloinne aois-sgoile
ullachadh ann an co-bhonn son gach aite. Chaidh na sgirean seo a thaghadh’s

iad @’ samhlachadh ris na seorsa aitichean is edlasan eadar-dhealaichte a lorgar
air feadh Alba — bho bhailtean moéra gu sgirean iomallach air an duthaich. Uile gu
leir, bha 125 duine-cloinne eadar aoisean 4 is 12 an sas, bho mheasgachadh de

shuidheachaidhean teaghlaich.

Gus cairtean ionadail a chruthachadh,
bhruidhinn gach buidheann air mar a
chruthaicheadh iad an Club Taobh a-Muigh

na Sgoile as fhearr son an sgire aca. Thug
am fréam seo beachd dhuinn den choltas

a bha a dhith air curam-cloinne aois-sgoile
anns gach coimhearsnachd, le clann a’ gabhal
pairt ann am measgachadh chur-seachadan

a bheireadh suil dhaibh air ‘Caite’, ‘Co dha’,
‘Ciamar’, ‘Carson’ is ‘Dé an dodigh’ anns an
obraicheadh gach club. An uair sin chleachd
ApiC a h-uile rud a thuirt a’ chlann gus dreachd
chairte ullachadh son gach aite, is thill iad

na postairean seo do na buidhnean gus am

b’ urrainn don chloinn a thug pairt suil a chur
orra is dearbhadh nach deach cail a chall no

a mhi-thuigse. Sgaoil fiu ’s cuid a bhuidhnean
na cairtean aca le clasaichean eile anns na
sgoiltean aca gus an deanamh nas fhearr!

B’ e an ath cheum a bhith a’ dol bho Chairt
lonadail son gach aite, gu Cairt Naiseanta

a bheireadh stiuireadh do churam-chloinne
aois-sgoile air feadh Alba gu léir. Gus seo a

dhéanamh, thug ApiC cuireadh do cheathrar no

coignear riochdairean bho gach cuid de na sia
buidhnean gu Buth-obrach Cairt Naiseanta na

Cloinne san Fhaoilleach 2023. Choinnich clann

bho Allamhagh, Dun Dé is Obar Dheathain aig
lonad Saidheans Dhun De, fhad ’s a ghabh
Sgoil Bheinn Uais is sgiobaidhean luchd-
curaim 6ga ann an Inbhir Pheofharain

pairt aig astar. Anns a’ bhuth-obrach, rinn a
h-uile duine beachdachadh is leasachadh air
dreachd Chairt Naiseanta a tharraing ri chéile
a h-uile ni a bha an aon rud anns na Cairtean
lonadail aca. Chuir iad barrachd bheachdan
is smuaintean ris, gus a dhéanamh fiu ’s nas
fhearr is comasach coileanadh feumalachdan
cloinne uile gu léir air feadh na duthcha.
Bheachdaich iad cuideachd air prionnsapalan
stitiridh airson curaim-chloinne. Gu mi-
fhortanach, dh’fhag droch aimsir an sgoil ann
am Meadhan Yell duinte, mar sin dh’ullaich
ApiC buth-obrach eile do Sgioba Yell gus am
b’ urrainn iad coimhead thairis obair a h-uile
duine is na puingean deireannach a chur ris.

'S e seo dreach deireannach ar Cairt
Naiseanta, anns a bheil cuideachd an
t-uamhas dhealbhan den obair a rinn sinn air
an t-slighe.

Ar sia prionnsapalan

Dh’obraich A Place in Childhood agus Riaghaltas na h-Alba coOmhla ri clann is sgoiltean air feadh
Alba ann an 2022 is 2023 gus Cairt son Curaim-chloinne Aois-sgoile ann an Alba a dhealbh. Mar
phairt dhen Chairt, dh’aontaich a’ chlann ris na prionnsapalan a leanas a bhios mar bhunait dhan

Chairt.

Tha e cudromach, ge be far a bheil an Curam-cloinne Aois-sgoile, gu bheil a’ chlann
gu léir a tha an sas a’ faireachdainn gu bheil speéis aig na sia prionnsapalan a leanas:

Coibhneas

(mar a tha sinn nar giulain fhéin ri cheile)
Tha sinn a’ faireachdainn gu bheil ceannardan
curaim-chloinne a’ cur luach annainn, is tha
seo soilleir anns na faclan is gniomhan aca.
Tha sinn air ar misneachadh a bhith coibhneil
ri chéile, is gheibh thu uine a-mach son droch
ghiulan ach cha téid do chur a-mach!

Coimhearsnachd

(an daimh a th' againn Leis an t-saoghal
a-muigh)

Tha a h-uile duine a’ coimhead as déidh a
h-uile duine eile, is tha sinn ag amas a bhith
ag obair mar sgioba. Tha sinn an comhnaidh
a’ smaoineachadh air ar coimhearsnachd
ionadail, a’ lorg dhoighean obrachadh le
muinntir eile na coimhearsnachd (0g is aosta)
is an saoghal air fad. ’S toil leinn a bhith a’
faighinn a-mach dhan choimhearsnachd
ionadail airson ar cur-seachadan, is bu mhiann
leinn gu mor cothroman measgachadh le clann
bho dh’aitichean eile.

Cothromachd

(mar a ni sinn cinnteach gu bheil a h-uile
duine air an gabhal a-steach is air an
deiligeadh Leotha gu cothromach)

Tha coraichean a h-uile duine air an tuigse is
a’ faighinn spéis, is tha na riaghailtean is dé
a tha an duil bho gach duine air aontachadh
gu soilleir leis @’ chloinn anns gach aite. Tha
tuigse aig ceannardan curaim-chloinne air
ciorraman is duilgheadasan faireachail, is
mar sin tha a h-uile duine a’ faighinn taic is a’
gabhail pairt.

ToiLeachas

(mar a ni sinn cinnteach gu bheil a h-uile
duine a faireachdainn math)

Tha sinn a’ faireachdainn math mu ar deidhinn
fhéin is a’ faighinn cothrom deagh bhiadh

ith, fois a ghabhail, uallach a lughdachadh,

is tha cothroman againn a bhith a’ cumail
gniomhach is rudan ura fheuchainn. Tha sinn
a’ faireachdainn comhfhurtail an seo.

Spors

(mar a ni sinn cinnteach gu bheil ar cur-
seachadan an comhnaidh tLachdmhor is
dubhLanach gu pearsanta)

Tha sinn den beachd gum bu choir gach duine
spors a lorg san t-saoghal. Tha feum againn

air cur-seachadan a tha nan tlachd dhuinn,
bhon ionnsaich sinn rudan ura, is a bhios

a’ brosnachadh iongantas annainn. Tha e
cudromach gu bheil seo a’ faireachdainn eadar-
dhealaichte ris an sgoil, is gu bheil sinn air ar
n-aithneachadh is air ar duaiseachadh son ar
soirbheachaidhean pearsanta. Théid riosgan is
buannachdan a chothromachadh gus a bheil ar
cur-seachadan fhathast dubhlanach, ach aig an
aon am sabhailte!

Roghainn

(mar a ni sinn cinnteach gu bheil clann a
Leantainn an co-dhunaidhean fhéin)

Bu mhiann leinn roghainn a bhith againn anns
na h-aitichean far an téid sinn son curaim-
chloinne, son taghadh dé na cur-seachadan
a thachaireas an sin, pairt a ghabhail ann an
cur-seachadan (no gun pairt a ghabhail ann
an cur-seachadan sam bith!), is cothroman
cur-seachadan a leantainn sinn fhéin. Am
measg seo tha a bhith a’ gabhail pairt ann

an togail airgid, is ionnsachadh ciamar a
thogas sinn dreuchdan is dleastanasan

ura fhad ’s a dh’fhasas sinn nas sine is nas
eolaich. Bu mhiann leinn cuideachd cothrom
fhaighinn beachd a thoirt is daoine a bhith ag
eisteachd rinn nuair a dh’fheumas bhotadh
son cheannardan, cur-seachadan, is a bhith a
déanamh agallamhan le luchd-obrach ura.

Carson a dhfheumas sinn
curam-cloinne aois-sgoile

Gus rum a thoirt dhar parantan/luchd-
curaim a bhith a’ déanamh na rudan a
dh’fheumas iad déanamh, leithid obair no
ionnsachadh.

Gus a bheil aite coibhneil ann far an téid
sinn air oidhcheannan tron t-seachdain, an
ceann-seachdain, saor-laithean no mur a
h-eil ar teaghlaichean gu math no gu bheil
iad air falbh bhon thaigh.

Gus am faigh a h-uile duine uine dhaibh
fhéin — uine dhuinne, dhar parantan is buill
teaghlaich eile déanamh na rudan a tha a’
cordadh riutha.

'S e arainneachd fhallain is foiseil a th’
ann. Tha seo a’ cunntadh saorsainn bho
uallach, dleastanasan curaim is beatha na
dachaigh son cuid dhuinn.

Gus cruinneachadh le caraidean,
coinneachadh ri caraidean ura, is rudan
eadar-dhealaichte a dhéanamh le chéile.

Tha seo gu h-araid cudromach do chuid
dhuinn a tha a’ fuireach ann an sgirean
duthchail no iomallach far an urrainn
dhuinn a bhith astar fada bho ar caraidean.

A bhith @’ déanamh rudan a tha &’
cordadh rinn, a’ dol air tursan, a’
sireadh dhubhlanan dhuinn fhein, is ag
ionnsachadh sgilean ura!

An neach no an sgioba a tha a
toirt curam dhuinn

B’ urrainn curam-cloinne aois-sgoile a bhith air a ruith le aon neach, mar neach-
curaim cloinne, no b’ urrainn gur e hub taobh a-muigh na sgoile a th’ ann leis

an uamhas chur-seachadan eadar-dhealaichte. Son club, ’s toil leinn am beachd
gun déigheadh a ruith le buidheann dhaoine ag obair le chéile. Mar eisimpleir,
dh’fhaodadh clann nas sine no seann dhaoine (a dh’fhaodadh a bhith ro lag a bhith
os cionn a’ chlub air fad) leantainn cuid a chur-seachadan.

Bu chéir don neach no don
sgioba os cionn curam-cloinne

a

bhith:

Socair is foighidinneach. Chan eugh iad
rinn is chan fhas iad feargach.

Cothromach, le spéis do chloinn is le
criochan is riaghailtean soilleir.

Ullaichte

Math air a bhith a’ cruinneachadh
bheachdan dhaoine mu dé a tha iad airson
déanambh is an uair sin na thoirt gu buil.
Tha seo a’ gabhail a-steach lorg dhaoine le
sgilean nach eil acasan.

Math air a bhith a’ toirt a h-uile duine
an sas, nar cuideachadh ag obair le

chéile is a bhith a’ faireachdainn mar
choimhearsnachd.

Ceannard math, ach cuideachd nam pairt
den sgioba. Chan eil iad a’ suidh aig a’
chliathaich, is tha uidh aca annainn is son
rudan ionnsachadh bhuainn. Bidh iad nar
putadh a bhith a’ déanamh is a’ coileanadh
nan gniomhan as fhearr againn.

Caraid anns an urrainn earbsa a ghabhail.
Tha iad coibhneil, chan eil iad idir mosach,
is tha dha-riribh uidh aca annainn.’S
urrainn dhomh innse dhaibh mu dhraghan
sam bith leis gu bheil iad math air a bhith
a’ tuigse faireachdainnean dhaoine eile is
a bhith a’ toirt taic faireachail is chudailean
(ma tha sinn dhan iarraidh).

Calma is cunntasach — air an deagh
thréanadh is math air gach duine is ni a
chumail sabhailte, a’ cunntadh air tursan is
cuairtean nas annasaich.

Sporsail, éibhinn, ddigheil is dochasail.

Eodlach air is le spéis do na coraichean
againn.

Am measg nan daoine aig am b
urrainn na feartan seo a bhith
tha:

Maithrean, Athraichean, is Seann-
pharantan.

+ Tidsearan is Luchd-taice Sgoilearan.

*  Luchd-curaim cloinne is daoine a tha mu
thrath os cionn curaim-chloinne aois-sgoile

* Ar braithrean is peathraichean
«  Sar-ghaisgeach no cuideigin ainmeil.

 Sinnel




Cairt Naiseanta na Cloinne son Curaim-chloinne Aois-sgoile

Ciamar a bu choir curam-
cloinne aois-sgoile a ruith

Maoineachadh:

* Feumaidh sinn deanamh cinnteach gum .
bi paigheadh a’ freagairt ri nuair a tha
parantan/luchd-curaim a’ faighinn paighte

* S urrainn parantan/luchd-curaim nach .
urrainn paigheadh fhathast a leanabh
aca a chur ann (is ’s e direach ceannard
a’ churaim-chloinne no an neach-curaim
cloinne aig am biodh fios nach urrainn iad
paigheadh!).

* Tha sinn airson a bhith an sas ann an
togail airgid sinn fhein tro thabhartasan,
grantaichean, iomairtean togail-airgid is
oidhirpean gniomhachais (leithid a bhith a
reic bhéiceireachd is ceairdean).

Brosnachadh:

A’ crochadh phostairean ann an sgoiltean
ionadail, buithtean, ionadan cur-seachad,
is thallaichean coimhearsnachd.

A’ cur rudan air-loidhne, mar eisimpleir air
na meadhanan soisealta is Youtube

A’ cleachdadh mhascotan — ionadail
is naiseanta. Mar eisimpleir, Tiffany
an Losgann, Caoimhinn am Minion,
is Ruairidh an Trobha (Bocan
Shealtainneach) / Caora

A’ toirt cloinne ionadail an sas. Mar
eisimpleir, tro bhith a’ deanamh shanasan
no leabhraichean-sgedil gus innse do
dhaoine eile mu na tha ri fhaighinn is a’
toirt failte do chloinn gu curam-cloinne.

Riaghailtean is Duaisean:

+ Feumaidh iad a bhith soilleir, stéidhichte
air ar prionnsapalan, is air aontachadh le
clann anns gach aite. Cha bu choir gun téid
a chaoidh leigeil le burraidheachd a bhith
ann.

* ’Surrainn ceannardan ar cuideachadh fas
nas fhearr air rudan tro bhith a’ toirt dhuinn
fios-air-ais is duaisean nuair a tha sinn a’
coisinn adhartas le ar amasan sonraichte.

* Ma'’s e an neach a th’ os cionn a’ churaim-
chloinne parant/neach-curaim cuideigin,
feumaidh nach eil iad taobhach no ag
innse rudan diomhair mun chloinn aca do
dhaoine eile.

Bladh

tha e na phalrt fior chudromach de na
bhios sinn a’ déanamh le chéile!

* Measgachadh roghainnean, a bhios a’
cothromachadh biadh fallain is biadh
speéisealta (m.e. pitsa is macaroni)

* Greimeannan-bidh! (gu h-araid as déidh na
sgoile)

« 'S mathaid buth bidh, situcairean, ach
deochan milis direach aig amannan
sonraichte.

* Roghainnean do chloinn le miannan is
feumalachdan bidh diofraichte (m.e. iadsan
a tha a’ seachnadh feola, aig a bheil
aileirdsidhean no air sgath creideimh).

° « Am measg nan cur-seachadan a tha sinn
Far a b h e l l_ a’ moladh tha tursan is cuairtean nas
annasaich, mar sin b’ urrainn dhuinn
uaireannan a dhol gu aitichean nas fhaide

C 0 ra m - C LO i n n e air falbh air a’ cheann-seachdain no’s na
: saor-laithean, leithid thuathanasan, suthan
aois-sgoile a

is taighean-tasgaidh!
taChairt H' faighinn ann
Dh’fhaodadh gu bheil curam-cloinne

IS air adais
aois-sgoile ri lorg ann an aitichean

eadar-dhealaichte anns gach pairt de Feumaidh sinn uile faighinn gu is air
dh’Alba, is dh’fhaodadh gu bheil feum ais bhp churam-_clomne aois-sgoile gu
aig teaghlaichean eadar-dhealaichte air ~ SaPhailte, nr':a:'jzln_tha e cudromach
taic is aitichean eadar-dhealaichte far an SMaotneachadn air:

téid iad. 'S e na h-aitichean a lorg sinn a

'S mathaid busaichean beaga a ruith ann

bhiodh math airson curam-cloinne aois- an sgirean duthchail.
sgoile: , _
9 * A’ cur chlubaichean ann am meadhan
+ Togalaichean Sgoile — sedmraichean aitichean, gus a bheil e furasta faighinn
sgoile, paircean spors, raointean-cluiche, thuca.

liosan no thallaichean dinneir. Ma tha
curam-cloinne aois-sgoile am broinn
sgoile, tha e cudromach nach bidh e a’
faireachdainn mar sgoil — m.e. as aonais
obair sgoile sam bith (mur a tagh sinn

ar obair sgoile a dhéanamh), barrachd
roghainn, aitichean nas comhfhurtaile fois
fhaighinn, is barrachd ghreimeannan-bidh.

* Abhith a’ déanamh cinnteach gu bheil
daoine le feumalachdan a bharrachd
leithid chiorraman fhathast air an gabhail
a-steach.

* lonadan Coimhearsnachd no
thallaichean baile.

* lonadan Cur-seachad, a’ cunntadh
thallaichean spors, ionadan-eacarsaich is
amraichean-snaimh.

«  Am Blar a-muigh, ann am paircean
ionadail, coilltean, liosan coimhearsnachd
is laraichean nadair eile.

+ Dachaighean Luchd-curaim Cloinne.

 Goireasan Ban nar coimhearsnachdan,
leithid bhuithtean falamh.

Cur-seachadan a bu mhiann
leinn a dhéanamh

Tron t-seachdain, tha sinn sgith as deidh na sgoile is chan eil cus uine againn. Mar
sin tha sinn sa mhor-chuid airson fois is sith a bhith againn.

Air @’ cheann-seachdain, bu mhiann leinn .
cothrom fhaighinn cadal a-steach is cur-
seachadan a thoiseachadh nas fhadalaich

na toiseach an latha sgoile, mar sin tha sinn

a’ moladh 11m — 4f. Tha barrachd uine is
spionnadh againn is mar sin bu mhiann leinn
barrachd rudan a dhéanamh a-muigh is sgilean
ura ionnsachadh (m.e. canain, cocaireachd,

is coimhead as déidh bheathaichean). Bhiodh
tursan ionadail math cuideachd. .

Tro na saor-laithean sgoile, bu mhiann leinn
déanamh na h-aon seorsa rudan ris a’ cheann-
seachdain, ach tha cuideachd uine a bharrachd
againn son tursan nas fhaide (m.e. campadh),
rudan ura ionnsachadh, is proiseactan
cruthachail (m.e. a’ taisbeanadh drama).

'S iad seo na cur-seachadan a tha sinn an
comhnaidh airson a bhith ann:

* Fois — leughadh, a’ deanamh deilbh, a’
coimhead TBh, Youtube is filmichean,
norag msaa. Feumaidh rum samhach a
bhith ann son seo.

* A’ Faighin dhan Bhlar a-Muigh — dhan
phairc, raon-cluiche, cuairtean, a’ sreap
chraoibhean, a’ dol dhan choille is
gairneileachd.

+ Geamaireachd Air-loidhne — a’ cunntadh
Minecraft, Fortnight is fiorachd bhiortail.
Fealla-dha a bhiodh ann seo a dhéanamh
le chéile seach direach aig an taigh.

+ Ealainean Cruthachail is Spreigeach
— drama, a bhith ag innse sgeulachdan,
seinn, ceairdean, a’ cluich ionnsramaidean,
a’ déeanamh fhilmichean, pupaidearachd, is
’ deanamh deilbh.

Cur-seachadan a-Staigh — geamannan
buird, dodgeball, snucair, geamannan
buird-chluiche, ball-coise mullach a’ bhuird.

Biadh — a’ tadhal air buithtean ionadail
son ceannachd stuthan gus dinnear a
chocaireachd no béicearachd, biadh fhas
le chéile, a’ dol a-mach gu dinnear, no
BBQan a bhith againn.

Spors — ball-coise, snamh, ball-lin,
trampoilineadh, is badmantan. Ann an
sgirean duthchail far nach eil uimhir
roghainnean faisg ri laimh, bu mhiann
leinn blasad fhaighinn de chur-seachadan
nach eilear a’ déanamh mar as abhaist
leithid ghathanan, boghadaireachd is
claidheamhaireachd.

Coinneachadh ri daoine ura agus/no

daoine aig a bheil an aon uidh no edlas,
leithid bheathaichean, saidheans, a’ toirt
curam do theaghlach, no leabhraichean.

Tuilleadh chur-seachadan a bu
mhiann Leinn a dhéanamh

Aig na cinn-seachdain is anns na saor-laithean bu mhiann leinn na rudan seo a dhéanamh

cuideachd:

* Beathaichean — chordadh e gu mor rinn
cothrom fhaighinn air club bheathaichean,
a’ raighdeadh eich, a’ tadhal air
tuathanasan is suthaichean, ionnsachadh
mar a bhios sinn a’ coimhead as an
deidh, is mun t-saoghal nadarrach san
fharsaingeachd (m.e. mar a tha edin @’
sgeéith).

» Sgilean ura — canain, sgilean beatha san
fharsaingeachd, ealainean marsaileach,
codadh, sgitheadh, a’ caradh rudan,
shaimeannan ropa, draibheadh chuadan,
eacarsaich is a’ togail chuideaman, is
gniomhachas.

* Tursan - taighean-tasgaidh, traighean,
campadh, ionadan cur-seachad, tursan
dhan taigh-dheilbh, is a’ tadhal air clachain,
bailtean is cathair-bhailtean eile.

Ac’flvih’g‘;?

Cuairtean nas annasaich —
reuladaireachd, caidheagadh, a’ tadhal
air eileanan, iasgach, a’ sreap bheanntan,
is @’ sealg ulaidhean. Fior chordadh e
rinn iad seo uile a thoirt ri chéile san aon
chuairt shonraichte!

Obair thogail — chordadh e rinn
obair-fhiodha ionnsachadh is a bhith

a’ togail feansaichean, duin, dorsan,
cairtean reisidh, is rudan eile feumail no
inntinneach.

A’ déanamh atharrachadh — mar
eisimpleir, ag obair air ath-chuairteachadh
san sgire ionadail tro Eiceo-bhuidhinn,
ullachadh bucais bidh do dhaoine aig a
bheil feum orra, no a dhol an sas ann am
proiseact dualchais tron ionnsaicheadh
sinn sgeulachdan bhon choimhearsnachd
is iad seo a sgriobhadh is a ghleidheadh
dhan am ri teachd.

Buidheachas

Bu toil le Riaghaltas na h-Alba taing a thoirt do na leanas:

Bun-sgoil Rowantree, Dun D&, Bun-sgoil Bheinn Uais, Inbhir Pheofharain, a’ bhuidheann
‘Connecting Young and Carers’ ann an Inbhir Pheofharain, Bun-sgoil Kingsford, Obar Dheathain,
Sgoil Mheadhan Yell, Sealtainn, Bun-sgoil Chaitligeach an Naoimh Mungan, Alamhagh.

Na buidhnean a thug taic don phroiseact seo agus a chuidich sinn gus ar buithtean-
obrach a chumail.

Bu toil leinn cuideachd taing a thoirt do Chomhairle Baile Dhun D&, Comhairle Baile Obar
Dheathain, Comhairle Shealtainn, Comhairle na Gaidhealtachd, Comhairle Siorrachd Chlach
Mhanann agus lonad-saidheans Dhun Dé airson an cuid taice, agus do dh’lonad-saidheans
Dhun Dé airson ar buth-obrach naiseanta a chumail.

Ge-ta, b’ e a bu chudromaiche sa phroiseact seo, a’ chlann, agus bu toil leinn taing a

thoirt dhan a h-uile duine-cloinne, a ghabh pairt ann an a bhith ag ullachadh Chairtean
na Cloinne ionadail agus naiseanta airson Curaim-chloinne Aois-sgoile, airson ur cuid
ealantais agus dichill. Cha ghabhadh am proiseact seo a thoirt gu buil as ur n-aonais.

